

                ПРАТЕНИЧКО ПРАШАЊЕ
         од пратеникот Томе Чинговски, поставено на 57-та седница 
                  на Собранието на Република Македонија, одржана  


                  на  28 мај  2009 година

Пратеничкото прашање гласи:
Во канцеларијата за комуникации со граѓаните се обратија поголем број на граѓани кои имаат остварено работен стаж во  Република Србија. Во конкретниот случај се работи за лице кое има работен стаж  од 8,5 години, но и по неговото пензионирање во 2003 година во Република Македонија, по основ на стаж од 40 години во кој е пресметан и остварениот стаж во Србија, до денес, значи 6 години нема добиено никаква надокнада за стажот од страна на земјата. Обратен е неколку пати до Фондот во Скопје и до Фондот на Република Србија, поточно во Нови Сад, а се работи за конкретен случај. Вината се префрла од една на друга страна и 6 години овој проблем не резултира со никакво решение. По враќањето на граѓанинот во канцеларијата ние се обративме и до подрачната единица на ПИОМ во Охрид и до Фондот во Скопје, како и испративме писмо до министерот за труд и социјална политика. Службите во Фондот во Скопје не располагаат со информации за тоа колку случаи на граѓани се евидентирани со исти или слични проблеми. Имено, во нивниот последен одговор ни кажаа дека во Фондот на ПИОМ не се води таква евиденција, а според нашите сознанија се неколку  илјади во Република Македонија. Исто така не посоветуваа  нас и странката да се јави во Фондот во Република Србија и да види до каде е постапката, што е нон-сенс, бидејки не може еден граѓанин покрај толку многу институции, покрај држава која гарантира за правата на граѓаните сам да поднесе барање во странство по однос на вакво прашање, бидејќи странските органи нема да го прифатат неговото барање.
На крајот, од Фондот издејствувавме да пуштат ургенција до Република Србија и да видат до каде е постапката за случајот за кој нема одговор ниту од една од страните во овие 6 години, а што се однесува до Министерството за труд и социјална политика сеуште  нема никаков одговор.
Моето прашање до вас како министер за труд и социјална политика и како надлежна институција по горенаведеното е: каде се кочи постапката за решавање на вакви случаи на илјадници граѓани во Република Македонија кои повеќе години не можат да го остварат своето право. Што преземате вие како Министерство во овој домен, имајќи го предвид и она што денес го слушнавме од господинот Бучковски дека еден министер за правда може да зема и плата и пензија. Затоа, прашувам:  кога ќе ги добиеме овие релевантни податоци за овие странки кои што имаат вакви проблеми.
         Прашањето го поставувам до министерот за труд и социјална политика.
